
ധവാവിവാഹം ഉണ്ട.  പക്ഷെ മരിച്ച ഭൎത്താവിന്റെ വൎഗ്ഗത്തിൽ ഉള്ളവനെ കെട്ടിക്കൂടാ.  കല്യാണം അഞ്ച ദിവസം ഉണ്ട.  പെണ്ണിന്റെ അച്ഛൻ സ്വന്തകയ്യിന്മേൽ ഒരു കങ്കണം കെട്ടണം.

ശവം ഇരുത്തി കുഴിച്ചിടുകയാണ.  കുഴിമൂടുംമുമ്പെ അല്പം അന്നം ശവത്തിന്റെ വായിൽ ഇടണം.  പതിനൊന്നാം ദിവസം പുണ്യാഹം.  ഇവരുടെ കൂട്ടത്തിൽ മന്ത്രവാദികളുണ്ട.  ആൎക്കെങ്കിലും ദീനമുണ്ടായാൽ ഇവർ ആവശ്യമാണ.  സമൎത്ഥന്മാരാണെങ്കിൽ ഒരു അരിമണിയെ വലിയ ഒരു കത്തി കൊണ്ട രണ്ടായി മുറിക്കാനാകണം.


 കുഡുംബി (കുടുമ്മിക്കാരൻ)



തിരുവാങ്കൂറിൽ പറൂർ, ചേൎത്തല, അമ്പലപ്പുഴ, ഇവിടങ്ങളിലത്രെ മുഖ്യമായി കാണുന്നത.  ഇടിയന്മാർ എന്ന സാധാരണ വിളിക്കും അവിൽ ഇടിക്കുകയാൽ.  സകലവീട്ടിലും മിററത്ത തുളസിത്തറ ഉണ്ടായിരിക്കും.  മത്സ്യവും ഗോമാംസം ഒഴികെ എറച്ചിയും തിന്നും.  മദ്യം കുറെ ധാരാളമാണ.  ഞായറാഴ്ച ഒരു നേരമെ ഭക്ഷിക്കയുള്ളൂ.  സ്ത്രീക്ക മാസത്തിൽ അശുദ്ധി നാലനാളാണ.  അന്ന ഏഴടി അകലെ നില്ക്കണം.  വായയും മൂക്കും പൊത്തിയെ സംസാരിക്കാവൂ.  അവളുടെ ശ്വാസം തട്ടിയാൽ അശുദ്ധമാകും.  നിഴൽമേൽ തട്ടുകയും അരുത.  വിവാഹം തിരളും മുമ്പ വേണം.  അല്ലാഞ്ഞാൽ കുഡുംബത്തിന ജാതിഭ്രഷ്ഠുണ്ട.  വിവാഹത്തിങ്കൽ സ്ത്രീപുരുഷന്മാർ അല്പം നെല്ല കുത്തി ചോറാക്കണം.  രണ്ടാളുടെയും കാൽ ഒരു നൂൽ കൊണ്ട കെട്ടണം.  മക്കത്തായമാണ.  ദുൎല്ലഭം മരുമക്കത്തായവുമുണ്ട.  വിധവാവിവാഹം സാധാരണമാണ.  ചെയ്യുന്നത് അധികവും വിധുരനായിരിക്കും.

കുഡുംബത്തിലെ തലവനെ മാത്രമെ ദഹിപ്പിക്കയുള്ളൂ.  പുല പതിനാറാണ.  തീൎത്ഥം തളിച്ച ശുദ്ധമാക്കാൻ കൊങ്കണബ്രാഹ്മണനാകുന്നു.


 കുൎണ്ണി



ബെല്ലാരിയിലും മററും നെയിത്ത് പ്രവൃത്തി.  മംസം ഭക്ഷിക്കയില്ല.  ചുരുട്ട, വീടി, വലിക്കയില്ല.  മദ്യം സേവിക്കയുമില്ല.

